ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 10-Ի N 785-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ
	1․ ՀՀ շուկայի վերահսկողության տեսչական մարմին
	10․09․2024

	
	01//1811-2024

	Հայաստանի Հանրապետության կառավարության 2011 թվականի հունիսի 10-ի N 785-ն որոշման մեջ լրացում կատարելու մասին որոշման նախագծի վերաբերյալ Հայաստանի Հանրապետության շուկայի վերահսկողության տեսչական մարմինն առաջարկություններ և դիտողություններ չունի։
	Ընդունվել է։

	2․ ՀՀ Ֆինանսների նախարարություն
	23.09.2024

	
	01/11-4/19347-2024

	ՀՀ ֆինանսների նախարարությունն ուսումնասիրել է Հայաստանի Հանրապետության կառավարության 2011 թվականի հունիսի 10-ի N 785-ն որոշման մեջ լրացում կատարելու մասին ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է։

	3․ ՀՀ Արդարադատության նախարարություն
Պետական փորձագիտական եզրակացություն
	15․10․2024

	
	/27.1/41038-2024

	Հայաստանի Հանրապետության կառավարության 2011 թվականի հունիսի 10-ի N 785-ն որոշման մեջ լրացում կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝ Նախագծի 1-ին կետով նախատեսվում է կատարել հետևյալ լրացումը՝ Հայաստանի Հանրապետության կառավարության 2011 թվականի հունիսի 10-ի «Թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը հաստատելու մասին» N 785-Ն որոշման (այսուհետ՝ Որոշում) նախաբանում «6-րդ հոդվածի» բառերից հետո լրացնել «1.1 մասը և» բառերը:
Որոշման նախաբանում որպես լիազորող նորմ վկայակոչված է «Թանկարժեք մետաղների մասին» օրենքի 6-րդ հոդվածի 13-րդ մասի 1-ին կետը:
Հարկ է նկատել, որ «Թանկարժեք մետաղների մասին» օրենքի 6-րդ հոդվածը չունի Նախագծով սահմանված «1.1 մաս»-ը, միաժամանակ այս առումով անհրաժեշտ է հաշվի առնել «Նորմատիվ իրավական ակտերի մասին» օրենքի 13-րդ հոդվածի 1-ին մասը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Սահմանադրության 6-րդ հոդվածի 2-րդ մասի դրույթների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Ելնելով վերոգրյալից անհրաժեշտ է «Նորմատիվ իրավական ակտերի մասին» օրենքի պահանջներին համապատասխան Նախագծի 1-ին կետում հղում կատարել օրենսդրական ակտի այն հոդվածին, մասին, կետին, ենթակետին կամ պարբերությանը, որով Հայաստանի Հանրապետության կառավարությունը լիազորված է հաստատել՝ Թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը:
Միաժամանակ, նկատի ունենալով, որ ներկայումս շրջանառվում է «Թանկարժեք մետաղների մասին» օրենքում լրացում կատարելու մասին նախագիծը, համաձայն որի նախատեսվում է լիազորող նորմ սահմանել՝ թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը լիազոր մարմնի կողմից սահմանելու վերաբերյալ, ուստի անհրաժեշտ է նախագիծը ներկայացնել օրենքում վերոնշյալ լրացումը կատարելուց հետո:

	



Ընդունվել է։
Դիտարկումը ընդունվել է։ «Թանկարժեք մետաղների մասին» օրենքում առաջարկվող փոփոխությունը ընդունվել է 2024թվականի դեկտեմբերի 4-ին (ՀՕ-477-Ն):

	4․  ՀՀ վարչապետի աշխատակազմի իրավաբանական վարչություն
	30․12․2024

	
	02/16.6/45047-2024

	Ներկայացված նախագծով վերանայվել է սույն որոշման ընդունման համար հիմք հանդիսացող լիազորող նորմը, սակայն, հարկ է նկատի ունենալ, որ որոշման նախաբանում որպես լիազորող նորմ վկայակոչված «Թանկարժեք մետաղների մասին» օրենքի 6-րդ հոդվածի 13-րդ մասի 1-ին կետը սույն որոշմանը վերաբերելի չէ, ուստի այն ևս վերանայման կարիք ունի: 
	Ընդունվել է։



